
20. april 2007 

 

Inatsisartut suleriaasianni § 36, immikkoortoq 1 naapertorlugu matumuuna imaattumik 

Naalakkersuisunut apeqquteqarpugut:  

 

Apeqqut: Nunatsinni Efterskolemik pilersitsiniarneq Naalakkersuisut suliaat sumut killippa? 

Qaqagu aalajangerneqassava Efterskole sumi inissisimassanersoq? Illoqarfiit/Sumiiffiit sorliit 

efterskoletaarumallutik pilersaarutinik tunniussisimappat? 

(ATASSUT sinnerlugu Inatsisartuni ilaasortaq Kristian Jeremiassen) 

 

Tunngavilersuut: 

 

Ilisimasakka paasissutissinneqarsimaneralu aallaavigalugu nalunngilara marts 2008 naatinnagu 

nunatsinni efterskolessaq pillugu Naalakkersuisut suliaminnik naammassissamaarnikuupput.  

Maannakkullu paaserusunnarsivoq Efterskolemik pilersitsiniarneq pillugu Naalakkersuisut suliaat 

sumut killinnersoq?  

 

Taamatullu pisariaqartippara qaqagu efterskole sumi inissisimassanersoq paasissallugu, 

paasinnikkusunninnut pissutigivara ukiup tulliani 2008-imi meeqqat atuarfianni atuaqatigiiaat 

marloriaataasut naammassisussaammata, isumaqarpungalu tulluartuussasoq efterskole aappaagu 

piareereersimassappat. 

 

Kiisalu saaffigineqartarnera tunngavigalugu ingerlateqqinnissaa siunertarigakku paaserusuppara 

illoqarfiit/sumiiffiit sorliit efterskoletaarumallutik pilersaarutinik tunniussisimappat? 

 

Inatsisartut suleriaasiat naapertorlugu Piaartumik akineqarnissara naatsorsuutigaara, akissullu 

ukununnga nassiunneqassasut kissaatigaarput: krje@gh.gl kiisalu landstinget@gh.gl

